
Z cyklu „Felietónowé wiérztë” – 57  

Zëmòwô impresjô  

 

Wej, pò biôłim kùling jedze  

Tata trekrã cygnie dzecë 

Pëszno pôchną Twòje rãce 

Pò cytrónë wëcësniãcym... 

 

Prażnica z wãdzonym gôda 

Arbacëskò w topkù z miodã 

W Czelnie scygô krziż zez scanë 

Dzes tãgòwé roscą fanë... 

 

Madrców trzech wieze darënczi  

Złoto, mirrã i ten trzecy  

A Të smiejesz sã serdeczno,  

Bò dzys mòżesz kąsk òdpòcznąc... 

 

Pò pòsobnym zôs łikeńdze  

Rëszą sã swiąteczny glemdze  

Bëna sã przëslécą bùtnom  

Mdą zwielniwac produkt brutto... 

 

Weznã karã, słowò, nótë 

Głos i ne smiotowé bótë 

Pòjadã w kòlãd kòncerce 

Ùrësznic kaszëbsczé serce... 

